
NAQQIUT 

(Siunnersuuteqartup aqqa allanngortinneqarpoq, 

 Jess Svanemiit Siumup inatsisartuni ilaasortaatitaanut. ) 

 

 

11. april 2019          UPA2019/198 

 

Inatsisartut suleriaasianni § 33 naapertorlugu Naalakkersuisut peqquneqarnissaannik Inatsisartut 

aaliangiiffigisassaattut siunnersuut matumuuna imaattoq saqqummiuppara:  

 

Nappaassuarmik Kræftimik eqqugaasimalluni paasineqarnermiit sivisunerpaamik ullut 30-vit 

qaangiutsinnagit katsorsarneqarnerup aallartereersimasarnissaanik qularnaarussisoqartaler-

nissaa qanoq iliorluni piviusunngortinneqarsinnaanersoq pillugu misissueqqissaarinermik ukioq 

2019 naatsinnagu Naalakkersuisut saqqummiusseqqullugit peqquneqarnissaannik Inatsisartut 

aalajangiiffigisassaattut siunnersuut. 

(Inatsisartuni Siumup gruppiani ilaasortat) 

 

Tunngavilersuut: 

Ajoraluaqisumik nunanut atukkatigut uagutsinnut assersuunniarneqartartunut naleqqiulluta 

misissuisimanertigut takutinneqarpoq nappaassuarmik kræftimik toqquteqartarneq Kalaallit 

Nunatsinni qaffasinnerusoq. 

 

Tamanna ilaatigut pissuteqartinneqarpoq amerlasuutigut katsorsartsittarnerup aallarti-

aartannginneranik. 

 

§ 37 aqqutigalugu Naalakkersuisunut apeqquteqaateqarninni akissutaavoq ilaatigut inoqarfiit 

inissisimanerat attaveqaqatigiinnermullu atugassarititaasut nappaassuarmik kræftimik 

katsorsaanermi unamminiarnarsinnaasut. Tamannalu pissutaalluni piffissamik utaqqiffissamik 

aalajangersaanissaq katsorsaanissamillu qularnaveeqqusiinissaq sapernarsinnaasoq. 

 

Naalakkersuisut arlalitsigut eqqummaarinnerat qujanaqaaq, ilaatigullu pitsanngorsaa-juarnissaq 

siunertaralugu Kræfti pillugu pilersaarut 2013-mi allaatigisaasoq katsorsaanermi 

neqeroorutigisinnaasatut pitsaasutut isigineqarluni. 

 

Misissuisimanerilli pitsaasutut isigineqartut atorneqaraluartut nappaassuarmik toqquteqar-tarneq 

millisimanngilaq. Suli annertuallaarpoq. 

Qallunaat Nunaanni ullut 30-vit qaangiutsinnagit kræftimik nappaateqarlutik paasineqarnerminniik 

inatsiseqarnikkut tunngaveqartumik suliarineqarlutik aallartittarput.  

 

Nunatsinnili nappaassuarmik eqqugaasut inuunerminnik ulorianartorsiortitsisinnaasori-samik 

peqarunik ullut 30-vit iluini Rigshospitalimi katsorsarneqarnissaminnut aggersarne-qartarput. 

 

Nappaassuup Kræftip toqqutaasanera annikillisissagutsigu inatsimmik allassimasumik peqalerta-

riaqarpugut. 

 

Taamaammat siunnersuutingaara Nappaasuarmik Kræftimik nappaateqalersimasut paasineqarunik 

annerpaamik ullut 30-vit iluini katsorsartinnerup aallartereertalernissaanik Naalakkersuisut 

inatsimmik suliaqarnissaannik peqquneqassasut. 

 
Pisortanut aningaasatigut allaffissornikkullu kingunerisassat: 

AC-p ukiumi ataatsimi sulineranut naleqarpoq. Tassa 500.000 kroner atorlugu. 

 

Namminersorluni inuussutissarsiuteqarnermut aningaasatigut allaffissornikkullu 

kingunerisassat: 

Soqanngilaq 

 

Innuttaasunut aningaasatigut allaffissornikkullu kingunerisassat: 

Soqanngilaq 

 


